
Il-frieh tal-Garnija jehtiegu l-ghajnuna tieghek!
BirdLife Malta titlob l-assistenza tal-pubbliku biex jigu salvati frieh
tal-ghasafar tal-bahar li jinqabdu fuq L-art minhabba t-tniggis mid-dawl

F'dan iz-zmien tas-sena, il-frieh ta’ wiehed mill-ghasafar tal-bahar li jbejtu f'Malta — il-Garnija — ikunu
ged ihallu l-bejta ghal fuq il-bahar, fid-dalma tal-lejl. Madanakollu, dan l-ewwel vjagg ghal dawn -
ghasafar jaf ikun perikoluz. It-tniggis mid-dawl tal-ibliet u l-irhula taghna jwassal biex hafna ghasafar
zghar li jkunu ged itiru ghall-ewwel darba lejn il-bahar jispiccaw magbudin fuq l-art. BirdLife Malta
ged tappella lill-pubbliku biex jghin halli jigu salvati dawn il-frieh tal-ghasafar tal-bahar. Minghajr |-
ghajnuna tieghek, ma jistghu qatt jergghu jsibu trigithom lura lejn il-bahar.

[t-tniggis mid-dawl hu biss wiehed mill-hafna diffikultajiet li jiffaccjaw dawn l-ghasafar misterjuzi. IL-
progett LIFE PanPuffinus! li ghaddejja bih BirdLife Malta bhalissa qed jiffoka fuq zewg perikli ohra i
din l-ispeci ta’ ghasfur tal-bahar taht theddida tiffaccja; il-gbid bi zball f'taghmir tas-sajd maghruf
bhala bycatch u l-predazzjoni minn speci invazivi. Il-progett ged jistudja zewg speci ta’ ghasafar tal-
bahar li huma endemici ghall-Mediterran: il-Garnija (Puffinus yelkouan, Yelkouan Shearwater) u L-
Garnija Balearika (Puffinus mauretanicus, Balearic Shearwater). Tal-ewwel biss tbejjet f'Malta.

Wara li l-frieh tal-Garni jfaqqsu, il-genituri jiehdu hsiebhom ghal xejn ingas minn xahrejn fil-bejta i
normalment tkun f’postijiet mudlama taht l-art fl-irdumijiet tal-Gzejjer Maltin. F'sena kull par ikollu
biss ferh wiehed, li jirrifletti l-hin u l-attenzjoni gawwija li din l-ispeci tinvesti fiz-zghar taghha. Meta
jaslu Gunju jew Lulju, hekk kif il-ferh ikun b’sahhtu bizzejjed, jasal il-mument meta lejl minnhom ihalli
l-bejta biex itir ghal fuq il-bahar. Din l-ewwel titjira jaghmilha matul il-lejlL.

B’xorti hazina jkun hemm kazi meta din it-titjira tispicca hazin. Xi whud mill-frieh jigu attirati lejn id-
dwal artificjali tal-kosta taghna. Minflok itiru ghal fug il-bahar, itiru lejn dawn id-dwal bil-konsegwenza
li jew jeghjew, inkella jahbtu ma’ dak li jsibu quddiemhom. Meta jispiccaw fuq l-art, jigu f'riskju li
jingatlu mill-gtates jew il-klieb, inkella li jintlagtu minn karozzi jew ibatu l-guh u t-telf tal-ilma mill-
gisem. Minghajr l-ghajnuna tieghek, jekk jispi¢ccaw magbudin fuq L-art, dawn il-frieh ma jkunux kapacdi
jsibu trigithom lura lejn il-bahar wahidhom u jispiccaw imutu.

Matul Lulju, kull min jinzerta f'xi post mal-kosta jista’ jsib wiehed minn dawn il-frieh tal-Garnija u
jassisti biex jigi salvat. Jekk issib xi wiehed, jekk joghgbok segwi dawn il-linji gwida:

e Cempel lil BirdLife Malta fuq 2134 7645/6 (hinijiet tal-uffic¢ju)/7925 5697 (filghaxija u fil-
weekends) jew lill-pulizija fug 119 mill-ewwel;

e  Hu nota kemm jista’ jkun preciza tal-post fejn tkun sibt l-ghasfur;

e  Ersaq vicin l-ghasfur minn wara. Igbru bl-ghajnuna ta’ caruta nadifa jew xugaman, zommlu
rasu u ara li l-gwienah ikunu mitnija mal-bqija tal-gisem;

e Poggi l-ghasfur fkaxxa tal-kartun li minnha tghaddi sew l-arja. Zomm il-kaxxa f'post fid-dlam
u 'l boghod mis-shana;

o Jekk ikun possibbli aghti ilma frisk lill-ghasfur f'’kontenitur fond. Jekk il-kaxxa tkun wiegfa, halli
l-kontenitur fejn l-ghasfur halli jkun jista’ jixrob meta jrid. Tippruvax tisforza lill-ghasfur jixrob;

e  Tippruvax titma’ lill-ghasfur.

Kull ghasfur lijigi salvat jittiehed ghand veterinarju tal-gvern biex jigi ezaminat u jiddahhal fi programm
ta’ riabilitazzjoni. Ladarba jikseb sahhtu kollha lura jinheles lura fuq il-bahar f'post sikur. L-ghasafar
jitwahhlilhom curkett gabel jinhelsu — dan jghinna niksbu aktar taghrif bijologiku dwar l-ispeci. Kull
sena, bis-sahha tal-ghajnuna tal-pubbliku, ged jinstabu dejjem aktar frieh tal-Garnija magbudin fuq L-
art.

Tista’ tghin ukoll billi thagqgas l-intensita tad-dawl fuq barra li jaghmel hsara lill-ghasafar tal-bahar u
Llil annimali ohra. Jekk ghandek dwal fuqg barra, hemm tliet metodi facli kif tista’ thalli impatt pozittiv.
Tista’ tipponta d-dwal 'Lisfel halli d-dawl ikun iffukat biss fuqg fejn ghandek bzonnu, tista’ tuza bozoz
li jarmu dawl isfar (ingas minn 3,000 kelvin) u tista’ tuza l-purtieri. Zur dawn il-linji gwida li harget
BirdLife Malta dwar l-uzu ta’ dawl ekologikament responsabbli ghal aktar taghrif.

Grazzi talli ged tghinna nsalvaw ghasafar tal-bahar li jkunu f'diffikulta!

Ghal aktar taghrif, ikkuntattja Lil: Holoq:
Aqra aktar dwar l-ispeci u l-progett fuq is-sit
Nathaniel Attard elettroniku taghna:
BirdLife Malta Communications Manager https://lifepanpuffinus.org
Tel: 2134 7645/6 Ext. 512 Nizzel ir-ritratti minn hawn: https://we.tlUt-
Cell: 9947 4705 KQL5NDsNHy
Email: nathaniel.attard@birdlifemalta.org e Ghazla ta’ ritratti li juru Garni salvati mill-pubbliku

wara li spiccaw magbudin fug l-art minhabba t-
tniggis mid-dawl. (Ritratti ta’ Aron Tanti)

Nizzel il-filmati minn hawn (aghfas fughom):

1. Garnija ged tinheles fil-Park tal-Majjistral aktar
kmieni din il-gimgha

2. Video dwar l-impatt tat-tniggis mid-dawl fug (-
ghasafar tal-bahar li jbejtu f'Malta, li sar bhala parti
mill-progett precedenti LIFE Arcipelagu Garnija

3. Il-video ufficjali tal-progett LIFE PanPuffinus!

